
全泥宴每季定有幾次，上季
跑過三次，今季到目前為止，
只係十月三十一日跑過一次，
頭馬大多屬一放而返嘅跑法，
好似「金湶德」，「估惑」及
「怪獸都市」。大家再睇番上
季三次泥地夜戰成績，從後面
殺上贏馬亦唔多，僅五駒而

已，例如「金地飛客」、「神舟小
子」、「架勢」、「勇闖者」及「好友
無敵」之流，呢啲泥地性能突出嘅馬至
有本事做到。不過，從呢啲全泥夜宴成
績中發覺有一個特色，羅富全馬房每次
都有頭馬進帳，上季三次全泥夜賽，羅
廄三次都有馬贏，計是「慣勝共贏」、
「喜之星」及「逍遙自在」。今季跑到
現時唯一嘅一次全泥夜宴，呢個馬房亦
有隻「日日精彩」取勝，睇牌面今次夜
賽羅富全係有機會延續佳績。第六場由
三班馬跑千八米嘅「神州福星」，係值
得優先留意嘅一駒，隻馬上季跑過一次
泥地一哩，輸十多個身位，其實隻馬上

季來港僅跑兩場都係大敗而回，馬匹尚未熟習
環境，所以首季兩場敗績不能作準，今季先後
跑過三次，均屬草地賽事，陣上嘅走勢進步唔
少，最遠只係輸不足四個身位。今次馬房安排
隻馬出戰泥地千八米，賽前曾由潘頓彈過一課
泥地閘，就係上周二嘅一課千二米，走位8 7
5，前面四駒係「以奇用兵」、「自在人
生」、「加州多寶」
及「加州議長」。睇
呢課大閘，「神州福
星」進步唔少，潘頓
明知停賽冇份騎亦肯
花時間替隻馬試閘，
相信喺佢心中係十分
重視呢隻馬，他日有
機會就攞番策騎權。

周三沙田八場泥地夜賽排位表
彩
池
說
明

孖寶：一至八場
四重彩：一至八場
第一口孖Ｔ：三、四場
第二口孖Ｔ：六、七場
三Ｔ：四、五、六場
三寶：六至八場
六環彩：三至八場

↑較上賽高一班
↓較上賽低一班
★首次評分
◎轉廄初出
＃延遲報名加入
PC半掩防沙眼罩
BO單邊眼罩
Ｐ防沙眼罩

TT綁脷
Ｅ耳塞
CO單邊羊毛面箍
CP羊毛面箍
SR鼻箍
SB羊毛額箍
XB交叉鼻箍
CC喉托

Ｖ開縫眼罩
Ｈ頭罩
Ｂ眼罩

配備後加：
1代表初戴
2代表重戴
-代表除去

周三在沙田舉行八場泥地夜馬賽事，賽道模式以放頭或
前置跟好位之跑法較有利，尤其是千二米路程此現象更加
明顯。今季在此跑道成績最好之練馬師是徐雨石、丁冠
豪、苗禮德及羅富全，各有三場頭馬，騎師是何澤堯與
史卓豐，各有四場頭馬。頭場晚上七時十五分開跑。潘
頓與郭能停賽，利敬國延遲停賽。三T有六百九十多
萬元累積，六環彩有逾一百萬元累積，第二、四、六和

第八場四重彩及四連環各有八十萬元多寶。

第五班、一六五○米。「萬霸駒」
今季轉投蘇保羅馬房後銳意在泥地

上打拚，上場在千八米後上衝入第二名，
今次強手已去料屆出頭之時。「勁飛寶
寶」上季四歲已在田草千四米贏馬，今季
卻頻頻跑千二米及以下途程，落五班即加
程跑中距離是箭頭所在。「勇晉神駒」歷
來三次取勝賠率分別為十三、十七及廿三
倍，六歲馬似乎是天生冷門命，今次若有
分頭更不容錯過。「有衝勁」前仗田草千
六米跑第二名，上場谷草卻大敗而回，復
課重整旗鼓試好大閘而來，轉來泥地上陣
提防郁手。「好運齊來」七日前在谷草同
程放入第二名，終點前才被「勁勇威龍」
趕過，今次匆匆轉場而來有望收復前失。

第五班、一二○○米。「超然」來
港所獲一冠三亞全在泥地千二米錄

得，上季四班評五十六分贏馬，目前落到
五班佔到優勢，贏馬此其時。「雷超」今
季六戰全跑谷草，當中有五次取得獎金，
今次馬房安排轉來泥地上陣刺激新鮮感，
班利馬隨時異軍突起。「幸運大兄」去季
來港在麥菲文馬房勤跑代課，踏入今季轉
投何良馬房兩戰已在上場同程上名，搵對
出路可爭出頭。「漸信名駒」至今十五戰
泥地賽事，合共獲得一冠四亞兩季兩殿，
入前四名率極高，今次負輕磅捲土重來屬
三甲材。「天皇巨星」季內兩戰谷草千二
米雖敗但所負不遠，現評三十四分比上季
贏馬時低八分，轉來泥地有權止跌回升。

第四班、一六五○米。「曾幾何
時」八戰泥地一哩獲兩冠一亞一季

一殿，今季兩戰谷草千二及一哩屬熱身性
質，今次重返勝途料目標在此。「好腳
頭」泥地一哩及千八米俱為射程，八歲馬

十月尾仍可報捷證明寶刀未老，今次回夠
氣再來提防在此搗亂大局。「旺財生暉」
七歲處女馬因足患才影響成績，惟馬房爆
倉階段仍不離不棄估計必有後着，易地換
來較次對手難輕視。「自由飛翔」上場谷
草一哩第四勁勢亦不特別強，算是熱夠身
及在四班可以跑點班底，有好形勢配合
三甲隨時闖進來。「好叻仔」今季四戰獲
一冠兩亞一殿，近兩場泥地賽獲冠亞，今
場負輕磅威力十足，續可躋身前列而回。

第四班、一二○○米。「深愛」十
月份曾在四班同程後上與「軍力

勁」串Q，之後升上三班只得一席季軍，
重返四班海闊天空又可以講惡。「笑春
風」上季在四班評五十八分於泥地同程建
功，目前比該役更低兩分足見有迴旋餘
地，今次重返勝途盡見決心。「勇冠多」
今季轉投丁冠豪馬房四戰全跑泥地千二
米，經熱身後近三場獲冠亞季軍各一，繼
續出戰勝途可再接再厲。「旋風腿」近四
場有三場取得獎金，當中十月尾曾在同程
與「怪獸都市」串Q，目前評分與該役相
若又可施展威力。「頌友」歷來取得八場
頭馬當中有七場在泥地千二米錄得，目前
評分比上勝時只多一分，熬班底提防在此
一網打盡。

第四班、一二○○米。「愛飛一
號」在澳洲三戰贏兩場，勝出路程

為千一及千二米，上場泥地同程不敵「快
樂旅遊」第二，強手去可坐正。「八心之
友」泥地同程錄得一贏五位成績，亦屬本
身射程之一，剛役以冷門身分跑第三已見
復甦，居此可重振聲威。「靚加加」在港
跑泥地千二米雖然未贏過，但兩戰獲兩亞
成績，加盟文家良馬房尚未贏馬，肯定戰

意一層不用懷疑，值追。「巴基小子」八
歲馬前仗在谷草千二米贏馬，證明本身戰
鬥力依然高企，現轉來泥地上陣可刺激新
鮮感，有權施放冷箭。「君悅灣」歷來九
戰泥地千二米八次取得獎金，八歲老馬跑
夜泥向來有一手，若場地利放可幫一把，
冷腳之選。

第三班、一八○○米。「琴心星」
上周出戰谷草一哩，鞍上人直路唔

揀中檔捐內欄搵錯位，結果大半條直路塞
車倒灶，安排匆戰施回馬槍。「金如意」
上場谷草千八米用祈普敦竟可落飛力壓
「活影」建功，人馬表現出色，轉來泥地
同程無不可，連捷厚望。「神州福星」於
法國出賽九次取兩冠六位，勝出路程為千
六及二千米，經時間適應本地水土環境，
隨時可揭開面紗。「旅遊首席」前仗泥地
一哩跑第三，上次跑同程立即輕勝而回，
七歲馬狀態復甦估計不會保留，可食住
上。「威利熱流」季內初出田草千八米旗
開得勝，上場失準賽後驗出後腿割傷情有
可原，轉跑泥地更合腳法，三甲之材。

第二班、一二○○米。「估惑」至
今六戰泥地賽獲兩冠四亞全部跑入

Q，不論千二及一哩路程俱可應付，從化
悉心操好返港又可起作用。「仁者荃心」

上場同程突如其來大勝對手，難怪賽後被
評磅員重手加十分，今次原班再戰不轉路
程有力梅開二度。「激賞」經已累積跨季
八場跑入前四名，上場泥地力壓大熱門
「豹子頭」只不敵「仁者荃心」，今次操
好要雪前恥。「真好彩」六歲馬雖然初跑
泥地，但在港同父馬如「超然」、「自由
旺」俱曾贏同程估計問題不大，實而不華
要拖。「藍天堡馬」九月份曾遠征到南韓
首爾沙地千二米跑第二，回港後跑草地旨
在代課性質，重返強項可東山再起。

第三班、一二○○米。「精算閃
擊」雖然屢拚未出頭，但跨季六

戰全入前五名，證明狀態已在勝利邊沿
徘徊，試好大閘而臨可破僵局。「龍城猛
將」七戰泥地千二米獲兩冠兩亞兩季，上
名率確實高得驚人，最近兩場俱跑第三名
近況正銳，路合可坐正。「軍力勁」今季
轉四歲大熟黃金期表現脫胎換骨，季內四
戰錄得兩冠一亞一殿，兩勝俱出自泥地
賽，重返勝途要防。「真好漢」歷來十五
戰泥地獲三冠五位成績，上名率高達五成
幾，上場力拚僅敗得第二，八歲馬復甦必
定乘勇再拚。「添好運」八戰泥地全部跑
入前五名準得交關，七歲馬剛役跑第三證
明老而彌堅，現捲土重來應可提升名次。

超然超然曾幾何時曾幾何時估惑估惑

1

2

3

4

5

7

8

6

超 然

監場董事：葉澍、劉子邦
跑 道：泥地
三Ｔ多寶：$6,905,846
六環彩多寶：$1,389,096
四重彩及四連環多寶：第二、四、六和第八場各八十萬
停賽騎師：潘頓、郭能
第八場⑥快樂旅遊排位後退出，由開心有你補上。

泥地賽尤其是短途，純後追跑法
可以話相當下風，間中或會有「金
地飛客」或「冰糖葫蘆」等後上如
飛贏馬場面出現，但見得更多的，
必是「豹子頭」、「上簽」等跟前

段段有之輩。今次三
班千二米，綜合各方

面條件，以「有利高」最為可取。
徐廄「有利高」最近四次跨季出爭
泥賽獲兩亞兩季，雖然未能勝出，
但就次次殺入三甲，表現相當穩
定。此駒跑法甚為主動，上仗換上

見習生黃俊沿途搶前，最終僅不敵
大熱門「日日精彩」得第二名，今
次上三班減磅如釋重負，對此匹前
領型馬匹而言，必有更大幫助，起
步及時搶出
的話隨時可
一放絕塵。

有利高釋重負贏得

B10 文 匯 馬 經

2018年12月18日（星期二）

20182018年年1212月月1818日日（（星期二星期二））

2018年12月18日（星期二）


